
 

Briavan vodar Komisardja von 27 von bimmat 2021 

 

Briaf nummar 
 

Ma redet vo: ’Z izta khent auzgemacht 

41 Ånemmen bia zuarzogeba di schütz vor di studjént un 

di sèlln vor di viazan nå bazta auzmacht dar art. 72 von 

provintziàl gesetz von 7 snitt 2006 n. 5 – schualdjar 

2021-2022  

1. Åzonemma vor allz daz sèll boda iz gschribet in vorbort, in skèm 

vorsch un in bando boda innhaltet bia zuarzogeba di schütz in studjént  

nå in art. 72, kòmma 1, puachstabe e) von provintziàl gesetz afte 

schualn von  7 snitt  2006, n. 5 - schauldjar 2021/2022 – un boda 

khemmen khött in di khlupp A), boda iz in gåntzan toal vo disan 

provedimént; 

 

2. Åzonemma in bando boda innhaltet in skèm vor in vorsch un bia 

zuarzogeba di schütz vor di viazan von studjént nå bazta auzmacht dar 

art. 72, kòmma 1, puachstabe g) von provintzial gesetz afte schual von  

7 snitt 2006, n. 5 - schualdjar 2021/2022 – khött in di khlupp B), boda 

zi gåntzan toal vo disan provedimént;  

 

3. Åzonemma in briaf boda innhaltet alle di sachandarn boma mocht 

haltn kunt zo schètza bia ’z soinda gelekk di famildje pinn gèlt zoa zo 

maga håm zuargètt di schütz nå in sèll boda auzmachan di regln aftz 

rècht zo studjara, khlupp C) boda iz in gåntzan toal vo disan 

provedimént; 

 



4. Åzonemma in mustar vor in vorsch zuarzogeba in schütz vor di 

studjént nå in art. 72 von provintziàl gesetz von 7 snitt 2006 n. 5, 

khlupp D) boda iz gåntzan toal vo disan provedimént un in mustar vor 

in vorsch zo haba an schütz vor di viazan nå in artìkl  72, kòmma 1, 

puachstabe g), von P.G. 07.08.2006 n. 5, khlupp  E) boda iz in gåntzan 

toal vo disan provedimént; 

 

5. Zo lazza az saibe dar Sekretariàt vor di Schualn auzzolazza 

diöffentleschen bånde zuarzogeba di schütz vor di studjént un vor di 

viazan boda mochan khemmen inngètt nå in sèll boda auzmacht disar 

provedimént un dena åzonemma in roatordnung saiz in sèll 

provisòrege, saiz in sèll definitìf von laüt boda håm rècht zo haba dise 

schütz, nåzoschauga bida di sachandarn übar di schual un di vonung  

boda soin khent inngètt soin bar odar nèt un auzzala di schütz 

vorzschualdjar 2021/2022; 

 

6. Zo vorschiaba aftnan spetarn provedimént untarzolega ’z gèlt boda iz 

mångl innschraibantez afte vorauzsichtege  roatom vo haür nèt 

bizzante biavl vorsch ’z bartnda khemmen inngètt un biavl gèlt ’z barta 

soin mångl; 

 

7. Zo khöda ke dar schutz boma sait drå zo reda geschètzt haltante kunt 

vodar frankidja mage soin daz mearaste vo 3.5000,00 Euro vor 

aniaglaz mentsch, khödande ke azta ’z gèlt boda bart khemmen 

untargelekk bart nèt soin genumma dar schütz bart khemmen nå un nå 

gemindart sin azma bart ånemmen alle di vorsch inngètt, khödante o 

ke azta nèt berat gèlt bartnda nèt khemmen zuargètt di schütz; 

 

42 Zuargem di schütz zo vornaügra di spilplètz von 

fratziongen drinn in di politeke von Famildja Diskrit 

vodar Zimbar Hoachebene. 

1. Zuarzogeba di schütz ågevorst von Kamöü fo Folgrait un Lavrou vor 

allz daz sèll boda khint khött in vorbort vor abatn zo vornaügra di spil 

plètz von fratziongen boda soin pezzar geschribet in di podjèkt boda 

soin khent inngètt. Dise sschütz soin vor Folgrait vo € 85.250,00 un vor 

Lavrou € 49.747,00; 

 

2. Zo lazza az saibe dar Sekretardjo von Toalkamou auzzala di schütz 

zuargètt pitt disan provedimént dòpo azta di kamöüdar bartn håm 

inngètt alle di rèchnung von gèlt boda iz khent gezert nå in sèll boda iz 

khent khött zo tüana un vor ditza mochta soin dar briaf ke di arbatn soin 



khent getånt azpe ’z hatt z’soina nå in porodjèkt boda håm inngètt di 

kamöündar; 

 

3. Untarzolega vor in Kamòu vo Folgrait un zo machanen håm in gåntzan 

€ 85.250,00, innschraibantese asó: 

- Vor  € 70.000,00 affon kapìtl 2048 p.c.d.f. U.02.03.04.01.001 

Misiong 12 Progråmm 2 Titl 2 macroaggregato 3, 

- vor € 15.250,00 affon kapìtl .2049 p.c.d.f. U.02.03.04.01.001 

Misiong 12 Progråmm 7 Titl 2 macroaggregato 3, 

vodar voraauzsichtege roatom von dhjar 2021 boda sa drau hatt ditza 

gèlt khödante darzuar ke ditza gèlt iz hintargestånt vodar pellare 

roatom; 

 

4. Untarzolega vor in Kamòu vo Lavrou un zo machanen håm in gåntzan 

€ 49.747,00, innschraibantese asó: 

- Vor  € 4.747,00 affon kapìtl .2049 p.c.d.f. U.02.03.04.01.001 

Misiong 12 Progråmm 7 Titl 2 macroaggregato 3, 

- quanto a € 45.000,00 al Cap. 2047 p.c.d.f. U.02.03.04.01.001 

Missione 12 Programma 3 Titolo 2 macroaggregato 3, 

vodar vorauzsichtege roatom 2021 boda sa drau hatt ditza gèlt 

khödante darzuar ke ditza gèlt iz hintargestånt vodar pellare roatom; 

 

 


